
Efni: Umsögn um þingsályktunartillögu um aðskilnað viðskíptabanka og fjárfestingarbanka. 
(Þingskjal 239 -228. mál.)

Vísað er til erindis efnahags- og viðskiptanefndar, dags. 8. nóvember 2012, þar sem óskað er 
umsagnar Landsbankans hf. um tillögu til þingsályktunar um aðskilnað viðskiptabanka og 
fjárfestingarbanka. Samkvæmt tillögunni ályktar Alþingi að fela atvinnuvega- og nýsköpunarráðherra 
að skipa nefnd er endurskoði skipan bankastarfsemi í landinu með það að markmiði að lágmarka 
áhættuna af áföllum í rekstri banka fyrir þjóðarbúið, með aðskilnaði viðskiptabanka og 
fjárfestingarbanka. Þá er lagt til að nefndin skoði stefnumótun nágrannaríkjanna í þessu sambandi og 
Ijúki störfum og skili tillögum fyrir 1. febrúar 2013.

Vegna framangreindrar tillögu vill Landsbankinn koma eftirfarandi athugasemdum á framfæri:

• Það er mat Landsbankans að íslensk löggjöf um fjármálastarfsemi eigi í öllum grundvallaratriðum 
að byggja á sömu viðmiðum og löggjöf helstu nágranna- og viðskiptalanda. Með aðild sinni að EES 
samningnum er ísland aðili að innri markaði ESB og hefur í samræmi við það innleitt löggjöf ESB í 
samræmi við kröfur þess. í kjölfar þess óróleika sem verið hefur á fjármálamörkuðum frá árinu 
2008 hefur umræða um endurbætur í bankakerfi Evrópu verið fyrirferðamikil. Þannig hafa 
stofnanir ESB sem og einstök ríki (m.a. Bretland) reynt að draga lærdóm af þeim hræringum sem 
verið hafa í fjármálakerfinu undanfarin ár. Þrátt fyrir miklar umræður hafa enn engar ákvarðanir 
verið teknar um grundvallarbreytingar á skipulagi bankastarfsemi.

• Að mati Landsbankans er mikilvægt að skýra vel grundvöll umræðunnar um aðskilnað 
viðskiptabankastarfsemi og fjárfestingarbankastarfsemi. Þannig er mikilvægt að skilgreína öll 
hugtök og afmarka hvaða þættir falla undir viðskiptabankastarfsemi annars vegar og 
fjárfestingarbankastarfsemi hins vegar. Af greinargerð fyrirliggjandi þingsályktunartillögu verður 
ekki séð að þessi greining hafi farið fram.

• í mars á þessu ári gaf þáverandi efnahags- og viðskiptaráðherra, Steingrímur J. Sigfússon, út 
skýrslu undir heitinu Framtíðarskipan fjármálakerfisins. í kjölfar útkomu skýrslunnar skipaði 
ráðherra vinnuhóp til að vinna tillögur til heildarumgjarðar laga og reglna um íslenskt 
fjármálakerfi. Vinnuhópurinn skilaði skýrslu sinni þann 17. októbersl. og er þar að finna ítarlega 
umfjöllun um fjölmarga mikílvæga þætti er varða lagaumgjörð fjármálakerfisins. Ekki verður 
betur séð en að sú faglega vinna sem á sér stað hjá stjórnvöldum sé i eðlilegum farvegi. 
Landsbankinn telur það varhugavert á þessu stigi að taka aðeins einn þátt út úr í þessari 
yfirgripsmiklu umfjöllun til sérstakrar skoðunar, úr samhengi við aðra mjög mikilvæga þætti, er



varða heildarskipulag fjármálakerfisins. Réttara sé að styðja við hið góða starf sem fram hafi farið 
og ástunda vönduð vinnubrögð hér eftir sem hingað til.

Samkvæmt fyrirliggjandi tillögu til þingsályktunar er gert ráð fyrir að atvinnuvega- og 
nýsköpunarráðherra skipi nefnd sem skili tiilögum um skipan bankastarfsemi á Islandi fyrir 1. 

febrúar 2013. Verði tillagan samþykkt óbreytt hefur nefndin að hámarki 8 vikur til að skila 
tillögum til Alþingis. Það má öllum Ijóst vera að svo naumur tími er allt of skammur. Til að 
lágmarka áhættu af áföllum í rekstri banka fyrir þjóðarbúið er mikilvægt að slík vinna sé unnin af 

yfirvegun og kostgæfni.

Samkvæmt þingsályktunartillögunni er það hlutverk nýrrar nefndar að endurskoða skipan 
bankastarfsemi í því augnamiði að lágmarka áhættu af áföllum í rekstri banka fyrir þjóðarbúið. 
Leið að því markmiði er samkvæmt tillögunni að aðskilja starfsemi viðskiptabanka og 
fjárfestingarbanka. í tillögunni kemur ekki skýrt fram með hvað hætti dregið verður úr áhættu af 
völdum bankakerfisins gagnvart þjóðarbúinu gangi hún eftir. Pá verður ekki séð að fyrir liggi 
greining á áhrifum slíkrar aðgreiningar á aðra þætti fjármálaumhverfisins. Má i þessu sambandi 
nefna samkeppnisstöðu innlendra fjármálastofnanna gagnvart erlendum, rekstrarskilyrði 
fjármálakerfisins og hagkvæmni fyrir þjóðarbúið. Þá virðist ekki liggja fyrir athugun á þvi hvar 
áhættur í bankakerfinu liggja, þ.e. hvort þær séu fremur bundnar við þann þátt sem fellur undir 
viðskiptabankastarfsemi eða fjárfestingarbankastarfsemi. Reynslan sýnir að áhætta 
fjármálakerfisins undanfarin ár og áratugi hafi öðru fremur verið bundin við útlánastarfsemi 
banka en aðra þætti en samkvæmt almennri hugtakanotkun hefur slík starfsemi jafnan verið 
skilgreind sem viðskiptabankastarfsemi.

Virðingarfyllst,

Steinþór Pálsson, bankastjóri


